
Tekniske data/historie 
 

D/S Hansteen 
Kjenningssignal:  LDQF 
Lengd:    101,6ô 
Tonnasje:   114 Brt 
Tidlegare namn:   Haarek, Ivar Elias 
Byggjeår:    1866 
Verft:     Nyland (byggjenr. 11) 
Maskin:    Dampmaskin, compound, 125 hp 
Rigg:    Tomasta gaffelskonnert 
Opphavleg funksjon:  Oppmålingsskip 
Eigar:     Stiftelsen Hansteen 
Heimehamn:    Trondheim 

 
1867- 1897: Forskingsfartøy for Noregs Geografiske Oppmåling. Nytta i samband 
med havforsking langs heile kysten. Blei teken ut av teneste og nytta som 
kongeskip for kong Oscar II i samband med tusenårsfeiringa i 1872. 
 
1900-1950: Lokalrutebåt. Ein kort periode på Trondheimsfjorden, sidan ein lang 
periode på Helgeland under namnet Haarek. Fekk påbygd stormdekk og nytt 
overbygg i 1915. 
 
1950-1962: Losjiskip med namnet Ivar Elias. Stasjonert i Florø til bruk for fiskarar 
under sildefisket. Overbygget blei fjerna i 1957 og det blei reist brakke på 
stormdekket. 
 
1962-1978: Losjiskip for Blå Kors i Akerselva i Oslo. 57 sengeplassar fordelte på 
to dekk. 
 
1978-1986: Sett i stand og tilbakeført til perioden som forskingsskip 
 
1986-2002: Hansteen blir overtatt av Stiftelsen Hansteen i Trondheim som set 
fartøyet i drift 
 
2002-2004: Totalrestaurering med skrogarbeid ved Bredalsholmen Dokk  og 
Fartøyvernsenter og dekksarbeid og oppbygging av ny innreiing ved Hardanger 
Fartøyvernsenter. 
 
 
 
 

Bakgrunn for synfaringa 
Etter førespurnad frå Riksantikvaren avtalte  Bredalsholmen  Dokk og 
fartøyvernsenter(BDF) og Hardanger Fartøyvernsenter(HFS) å gjennomføre 
felles tilstandskontroll på SDS Hansteen ved dokksetting kommande vår på 
Fosen mek. Verksted. BDF vurderer jernskroget og tekniske innretningar medan 
HFS vurderer treverket. 
Føremålet var å kartlegge vedlikehaldsnivå og  tilstand i samband med at fartøyet 
skal inngå ein femårig  driftsavtale med Musea i Sør Trøndelag (MIST), og for å 
ta stilling til kritikk i media vedkomande drift og antikvarisk nivå..  



 4 

 

Gjennomføring av synfaringa. 
Synfaringa blei gjennomført torsdag 15. mai kl 10 til 16 medan SDS Hansteen var 
dokksett ved Bergen Group, Fosen Mek verkstad på Rissa.  
Det var kjølig opplett vær som etter kvart gjekk over til regn. 
For fartøyet deltok Edmund Eilertsen (kaptein). For Sør Trøndelag 
fylkeskommune deltok i starten av synfaringa Knut Wik (seniorrådgivar for 
museum ï kultur ï fartøyvern). 
Frå BDF deltok fartøyvernkonsulent Bjørn Anders Nesdal og pensjonert 
veftsformann Sigbjørn Telstø. 
Frå HFS deltok seniorkonsulent Geir Madsen 
Synfaringa blei gjennomført ved visuell vurdering, lukt og stikkprøvar med kniv og 
skrape. 
 
Rapporten er skriven i to hovudavsnitt, ein del for treverket og ein del for 
jernskroget. 
 

 

Del 1 Tilstandkontroll av treverket. 
 

Oppsummering / generelt inntrykk. 
Treverket på fartøyet var generelt i bra stand både over og under dekk. Klimaet i 
fartøyet virka til å vera sunt utan synlege spor av rotesopp. 
Fartøyet bar preg av klargjering til seglingssesongen og hadde eit noko rufsete  
preg. Dette bør rettast opp av mannskapet før fartøyet blir sett i drift. 
Dekk og treverk over dekk såg gjennomgåande bra ut etter reperasjon og 
overhalingsarbeid i mai. Natene var tette og dekksplanken smurd med rå linolje. 
Berre i akterundingen fann eg ein roten dekksplank som må skiftast. 
Luker og dekksoverbygg var lakka og i bra stand men litt slitt i overflata. 
Dekksutrustning kan gjerne malast og smørast opp der naudsynt. 
Ved montering av tilleggsutstyr for drifta bør dette  gjerast med enda større omsut 
mot det originale i høve materialval, skruetypar og design. 
Master og bommar såg bra ut men blei ikkje kontrollert i høgda.  Riggbeslaga har 
ikkje god  antikvarisk standard men er godt fungerande. 
Innvendes opp under dekk var det nokre stadar spor etter lekkasje i natene. 
Dette er truleg tett no men nokre dekkslekkasjar vil alltid oppstå på tradisjonelle 
dekk. Tilsyn og tetting må skje kontinuerleg. 
Lugarar og innreiing har stått seg bra sidan restaureringa med naturleg elde og 
slitasje. Ved tilrettelegging for bruk var det  nokre eksempel på bruk av feil 
skruetype og «kjappe løysingar» med spiker i skotta og upassande hyller etc.   
 
SDS Hansteen er eit unikt fartøy som er i drift med dei utfordringar det gir i høve 
slitasje, vedlikehald og autentisitet. Med auka resursar, gode rutinar og enkle 
tiltak kan den vedlikehaldsmessige ï og  antikvariske standarden løftast enda eit 
hakk. 

Dekk 

Tidlegare i månaden  var dekka kontrollerte og  overhala av Midtnorsk 
trebåtverksted.  Verkstaden skifta 4,5 meter med dekksplank mellom to kålluker 
på bb side. Dei rabatta og beka nater der naudsynt i heile dekket. Dekka var 
smurde med rå linolje. Det generelle inntrykket av dekka var godt. Heilt akter i 
hekksrundinga var det roteskader i midtplanken.  Denne  må skiftast. Nokre 
stader var dekket noko «svart» i veden men ikkje rote. Spor etter lekkasjar opp 
under dekk innvendes tyder på at lekkasje har førekomme. Dette er normalt, 
særleg på eit fartøy som ikkje er i dagleg bruk. Slike lekkasjar må tettast straks 
dei blir oppdaga.  
 

 
Fordekket ser ut til å  vera i bra stand, men det er nokre  
mørke felt som det må haldast auge med. 
 

 
Hovuddekket var i bra stand men med nokre mørke felt som det må haldast auge 
med. Mellom kållukene på bb side var det skifta ca  4,5 m  dekksplank. 

t.v: Hovuddekk bb side sett frå akter. 
Nye dekksplank mellom kållukene 
 
 

 
Over: Brodekket var i god stand med          
fungerande dreneringsrøyr i alle 
hjørner. 
 

 

 
Akterdekk i bra stand unnateke roteskader i hekksrunding. Oppbygging  
av dekksmontert utstyr og septerar på klossar har fungert godt. 
 

 
Roten dekksplank i akterunding må skiftast. 

Rigg 
Rigg og master blei ikkje kontrollert spesielt under synfaringa da dette ikkje er 
spesialfelt til konsulenten. Master og rundholt ser ut til å vera i bra stand. Beslaga 
i riggen er ikkje antikvarisk utført men styrkemessig ok dersom boltane er i god 
stand. Sprekker over kragen var tetta med trenaglar på ein god måte.  
Fornying av vevlingar var på gang, delvis ved bruk av tretrinn. 
 

 
Formast med rå. Solide men lite antikvarisk korrekte  riggbeslag 

Aktermast med solide men lite antikvarisk korrekte beslag 
 
 

 
Skostall med mastekrage. 


